
दीनार के बंदे का िवनाश हो। िदरहम के बंदे का सर्वनाश हो।
रेशमी कपड़े के बंदे का िवनाश हो। रुएँदार कपड़े के बंदे
का िवनाश हो। अगर िदया गया तो प्रसन्न और न िदया गया तो

अप्रसन्न। वह हलाक हो और नाकाम हो। अगर िकसी परेशानी में
पड़े तो कोई उसे सहारा देने वाला न हो।

अबू हुरैरा (रिज़यल्लाहु अंहु) का वर्णन है िक अल्लाह के रसूल (सल्लल्लाहु अलैिह व
सल्लम) ने फ़रमायाः दीनार के बंदे का िवनाश हो। िदरहम के बंदे का िवनाश हो। रेशमी
कपड़े के बंदे का िवनाश हो। रुएँदार कपड़े के बंदे का िवनाश हो। अगर िदया गया तो

प्रसन्न और न िदया गया तो अप्रसन्न। वह हलाक हो और नाकाम हो। अगर िकसी परेशानी में
पड़े तो कोई उसे सहारा देने वाला न हो। तथा ऐसे बंदे के िलए खुशखबरी है, जो अल्लाह की

राह में अपने घोड़े की लगाम पकड़े हुआ हो। उसके िसर के बाल िबखरे, पाँव धूल से अटे
हों। यिद उसे पहरेदारी पर लगा िदया जाए तो पहरेदारी करता रहे और यिद सेना के पीछे रखा
जाए तो पीछे ही रहे। यिद िकसी के यहाँ प्रवेश करने की अनुमित माँगे तो अनुमित न िमले

और यिद िकसी की िसफ़ािरश करे तो उसकी िसफ़ािरश ग्रहण न की जाए।
[सह़ीह़] [इसे बुखारी ने इन्हीं जैसे शब्दों के साथ िरवायत िकया है ।]

इस हदीस में अल्लाह के रसूल -सल्लल्लाहु अलैिह व सल्लम- ने बताया है िक कुछ लोग ऐसे होते
हैं, िजनकी दौड़-भाग का केंद्र िबंदु, ज्ञान का िशखर तथा प्रथम एवं अंितम लक्ष्य, दुिनया
है।  तथा  यह  िक  िजसकी  हालत  यह  हो,  उसका  अंजाम  िवनाश  और  असफलता  के  िसवा  कुछ  नहीं  है।  इस
प्रकार के लोगों की िनशानी यह है िक वे दुिनया के अत्यंत लोभी होते हैं। यिद िमल गई,  तो
ठीक।  न  िमली,  तो  परेशान।  जबिक  कुछ  लोगों  की  नज़र  अल्लाह  की  प्रसन्नता  की  प्राप्ित  एवं
आिख़रत पर रहती है। वे पद एवं ख्याित के पीछे नहीं भागते। उनका एकमात्र उद्देश्य अल्लाह
एवं उसके रसूल का अनुसरण करना होता है। इस प्रकार के लोगों की पहचान यह है िक वे िदखावे पर
ध्यान नहीं देते, जो जगह िमल जाए उससे प्रसन्न रहते हैं, लोगों के िनकट महत्वहीन होते हैं
तथा  पद-प्रितष्ठा  वालों  से  दूर  रहते  हैं।  यिद  वे  उनके  पास  जाने  की  अनुमित  माँगें,  तो  न
िमले और यिद उनके यहाँ िसफ़ािरश करें,  तो उनकी िसफ़ािरश ग्रहण न हो। लेिकन उनका िठकाना
जन्नत है, जो प्रशंसनीय प्रितकार है।

